
Pou Piblikasyon Imedya: 27 novanm 2013 

GOUVÈNÈ CUOMO PIBLIYE REKÒMANDASYON LAPRÈS AK ENDISTRI YO FÈ POU MEYÈ DIVEN, BYÈ, LIKÈ 

AK MANJE “TASTE NY” POU THANKSGIVING 

 

Jodi a, Pwogram “Taste NY” Gouvènè Andrew M. Cuomo a te pibliye rekòmandasyon Thanksgiving pou 

diven, byè, likè ak manje Eta New York reprezantan laprès ak endistri yo te fè. Objektif piblikasyon an, ki 

rele: “Media and Industry Recommendations for the Holidays of New York’s Wine, Beer and Spirits” se 

ankouraje Nouyòkè pou yo eseye nouvo varyete bwason ak manje “Taste NY” pou sezon fèt la.  

 

“Pou Thanksgiving sa, n ap ankouraje Nouyòkè ak moun toupatou sou latè pou yo mete yon pwodi ki fèt 

New York nan selebrasyon fèt yo,” te deklare Gouvènè Cuomo. “Piblikasyon sa, ki kreye apati 

rekòmandasyon lidè nan medya ak endistri a, fèt pou l ede Nouyòkè ak lòt moun jwenn epi chwazi 

manje ak bwason bon kalite ak bon gou pou dine Thanksgiving yo. Pou sezon fèt sa, pwodi Taste NY se 

pral tou bèl kado pou fanmi ak zanmi. Ak prezantasyon pi bon diven ak byè New York yo, ak resèt tou, 

gid sa plen ak bèl lide pou fèt yo.” 

 

Plizyè douzèn jounalis espesyalis nan manje ak bwason te fè yon sondaj pou piblikasyon sa epi te poze 

kesyon tankou: “Ki twa diven New York ou ta rekòmande pou yon dine Thanksgiving?” Joseph 

Hernandez, Editè Adjwen Wine Enthusiast, di konsa “Brooklyn’s Red Hook Winery’s Rebirth ki fèt a pati 

diven Sea 2009 Bordeaux a se yon bon diven wouj pou envite ki renmen ti gou fwi ak epis” alòske Cara 

McIlwaine, Editè Adjwen Beverage Media Group, rekòmande “diven blan Channing Daughters Winery yo 

- ki se yon seri diven ekselan pou akonpaye rantre oubyen kòktèl anvan dine a.” 

 

Piblikasyon an poze tou kesyon asavwa: “Ki manje, ki fèt ak pwodi lokal, ap fè dine Thanksgiving lan vinn 

pi espesyal ankò?” Jennifer Conrad, Korespondan pou Vogue, rekòmande “joumou skwash ivè: yon 

melanj diferan varyete ou jwenn nan nenpòt mache agrikòl fè bèl sou tab la. Koupe mwatye mwatye epi 

retire grenn yo. Ajoute lwil doliv epi ajoute yon tèt lay nan mitan chak mwatye  skwash. Griye l nan fou 

oubyen sou gri fas anlè jiskaske li byen kwit.” Stan Sagner, Jounalis ki fè Kritik Restoran pou NY Daily 

News, rekòmande “Pòm ak Pèch Eta NY òganik - ki kwit ak sid, bè, sik wouj, ak womaren fre fè meyè sòs 

ou kapab ak Janbon Fime.” 

 

Piblikasyon an prezante tou rekòmandasyon dirijan antrepriz ki nan endistri bwason ki fèt ak pwodi 

agrikòl New York, tankou Jim Tresize, Prezidan New York Wine ak Grape Foundation, epi Paul Leone, 



 

Haitian Creole 

Direktè Egzekitif New York State Brewers Association. Trezise rekòmande yon varyete diven Eta New 

York pou sezon an, tankou diven ki koresponn ak divès pati yon manje Thanksgiving klasik, pandan 

Leone fè rekòmandasyon sou divès Pumpkin Ales, Witbiers, Farmhouse Ales, Porters ak IPAs. 

 

Komisyonè Agrikilti Eta pa Entèrim, James B. Bays, te di konsa, “Ak sezon fèt yo kap pwoche rapid la, 

piblikasyon Gouvènè a pa ta ka rive nan  yon pi bon moman pase sa. Rekòmandasyon dirijan laprès ak 

endistri yo byen reflechi epi pral founi konsomatè  yo bon jan manje ak bwason ‘Taste NY’ yo ka chwazi 

pou sezon fèt yo.” 

 

Inisyativ “Taste NY” Gouvènè Cuomo a chita sou pwomosyon imaj ak espansyon endistri manje ak 

bwason New York la grasa gwo varyete manje ak bwason ki fèt ak grandi nan eta a kap fasil pou jwenn 

epi rekonesab pou Nouyòkè ak pou sektè otèl  ak piblik la nan tout nasyon an. Yon pati nan efò Gouvènè 

Cuomo yo se pou ankouraje biznis agrikòl yo atravè eta a, “Taste NY” ap vann atravè yon seri aktivite 

pwomosyon tankou tant “Taste NY” nan evènman enpòtan, magazen “Taste NY” nan sant transpò ak 

yon sit entènèt yo kreye pou sa, www.taste.ny.gov.  

 

Pou wè “Media and Industry Recommendations for the Holidays of New York’s Wine, Beer and Spirits,” 

tanpri ale sou http://taste.ny.gov/sites/default/files/documents/TASTENY-Thanksgiving-

Recommendations.pdf 

